JKR, DOSM nilai kesan
krisis terhadap kos binaan

Faktor rantaian
bekalan sedia ada
turut pengaruhi
kenaikan, selain
konflik semasa

Putrajaya: Jabatan Kerja Raya
(JKR) sedang bekerjasama de-
ngan Jabatan Perangkaan Mala-
ysia (DOSM) bagi menilai kesan
konflik di Asia Barat serta krisis
tenaga susulan penutupan Selat
Hormuz terhadap industri pem-
binaan negara.

Timbalan Menteri Kerja Raya,
Datuk Seri Dr Ahmad Maslan,
berkata perkongsian data dan sta-
tistik antara DOSM dan Lembaga
Pembangunan Industri Pembina-
an (CIDB) penting untuk menen-
tukan peratus sebenar kesan Kri-
sis berkenaan terhadap kenaikan

harga bahan binaan.

Beliau berkata, DOSM mem-
punyai data serta kaedah pengi-
raan yang lebih tepat dan sain-
tifik berbanding anggaran yang
dikemukakan pihak industri.

“DOSM mempunyai angka dan
kaedah pengiraan kadar inflasi
yang diumumkan secara berkala
serta boleh dipercayai, bukan se-
kadar anggaran.

“Ada persatuan kontraktor me-
laporkan Kkenaikan sehingga 30
atau 40 peratus, namun saya ber-
pendapat angka itu tidak tepat.

“Kami sedang mendapatkan
data sebenar dan telah menghu-
bungi CIDB serta DOSM bagi me-
nentukan kadar kenaikan bahan
binaan yang tepat,” katanya pada
sidang media selepas lawatan ke
tapak projek Pusat Aktiviti Setia
Perdana, Jabatan Perdana Men-
teri, di sini, semalam.

Ahmad berkata, penilaian ter-
perinci perlu dilakukan terma-
suk mengenal pasti komponen
atau bahan dalam sektor pem-
binaan yang benar-benar terjejas
akibat krisis tenaga.

Katanya, impak kenaikan kos

bahan api berbeza mengikut je-
nis projek, dengan pembinaan
serta penyenggaraan jalan raya
dilaporkan menerima Kkesan le-
bih besar berbanding projek ba-
ngunan.

“Kontraktor jalan raya memak-
lumkan kenaikan harga diesel
memberi kesan besar kerana
penggunaan jentera yang tinggi.

“Sebaliknya, bagi projek pem-
binaan bangunan, kesan kenai-
kan diesel adalah lebih terhad
kerana penggunaannya tidak be-
gitu tinggi,” katanya.

Beliau turut menjelaskan ba-
hawa kenaikan kos dalam sektor
pembinaan tidak semestinya ber-
punca daripada konflik semasa
sahaja, sebaliknya turut dipen-
garuhi faktor rantaian bekalan
sedia ada.

4 peratus projek sakit

Sementara itu, Ahmad berkata,
hanya empat peratus daripada
855 projek di bawah seliaan JKR
di seluruh negara kini diklasi-
fikasikan sebagai projek sakit,
dengan antara puncanya ialah
kelemahan pengurusan projek

dan kewangan.

Mengulas kelewatan projek Pu-
sat Aktiviti Setia Perdana yang
terletak bersebelahan Puspanita-
puri, beliau berkata, isu berke-
naan akan dibincangkan dalam
mesyuarat Panel Penyelarasan
Kontrak (CCP) pada 21 April ini.

Katanya, projek bernilai
RM19.7 juta itu sepatutnya siap
pada Julai 2024, namun Kini lewat
hampir dua tahun dengan kema-
juan semasa sekitar 75 peratus.

“Kontraktor sudah diberikan
lanjutan masa sebanyak enam
kali dan berkemungkinan kon-
traknya ditamatkan selepas me-
syuarat CCP.

“Kementerian tidak mengga-
lakkan pemberian lanjutan masa
berulang kerana ia mencermin-
kan masalah pelaksanaan serta
berpotensi meningkatkan Kkos
projek.

“Jika kontrak ditamatkan, ke-
rajaan perlu melantik kontrak-
tor penyiap melalui tender ba-
haru yang akan mengambil masa
dua hingga tiga bulan serta mem-
babitkan kos tambahan,” kata-
nya.



